
Nel Vidal Barral, con documento de identidade 52.930.089-M, como presidente da 
Coordinadora de Traballadores/as de Normalización da Lingua (CTNL), con CIF: G-
15542897, con apartado de correos 771 de Santiago de Compostela, enderezo 
electrónico contacto@ctnl.info e teléfono 629 571 950, en nome e representación 
desta entidade, 

 

Expoño 

Que logo da publicación no BOP da provincia da Coruña n.º 84, do 13 de abril de 2007 
da Resolución da Alcaldía número 92/2007, do 4 de abril, pola que se aproban as 
bases que rexerán a convocatoria unitaria para a provisión en propiedade dunha praza 
de tradutor/a para o desenvolvemento do Servizo de Normalización Lingüística, 
incluída na oferta de emprego público do Concello de Ponteceso para o ano 2006, a 
CTNL ten que expresar as seguintes consideracións: 

1. En primeiro lugar, desde a CTNL cremos que a provisión en propiedade 
mediante sistema selectivo de concurso-oposición de prazas de funcionarios/as 
de carreira de persoal técnico por parte dos concellos para o desenvolvemento 
de servizos de normalización lingüística (SNL) é sempre algo positivo, polo que 
así valoramos o paso dado polo Concello de Ponteceso de convocar esta 
praza e, nomeadamente, por facelo cunha praza de funcionario/a de 
administración especial, subescala técnica, clase técnico/a superior, grupo A. 
 

2. Que, en xeral, as funcións dos servizos de normalización lingüística galegos 
non están o suficientemente definidas, o que provoca que o perfil dos seus 
traballadores e das súas traballadoras tampouco o estean. Ante esta situación, 
a CTNL, en colaboración co Consello da Cultura Galega e coa Secretaría Xeral 
de Política Lingüística da Xunta de Galicia, está a desenvolver un estudo 
integral sobre a situación real destes servizos, a partir do que se elaborará 
unha proposta de definición, outra para estabelecer o perfil dos seus 
traballadores e traballadoras e incluso un modelo de convocatoria para as 
prazas e contratacións desas traballadoras e traballadores. 
 
De xeito previo a este estudo, unha comisión formada por técnicos e técnicas 
con longa experiencia na normalización lingüística en diferentes entidades e 
administracións elaborou unhas directrices xerais para a contratación de 
técnicos/as de normalización lingüística, que se recollen nun documento que se 
lles enviou, entre outras persoas e entidades, a todos os alcaldes e alcaldesas 
do país a finais de 2006 para que lles servisen como proposta e guía ante as 
convocatorias, e que lle achegamos novamente xunto con este escrito e que 
leva por título Recomendación e mínimos que deben cumprir as convocatorias 
de postos de traballo para os servizos lingüísticos das administracións públicas 
galegas. 
 



Coordinadora de Traballadores/as 
de Normalización da Lingua 
CIF: G-15542897 
Apdo. 771 Santiago de Compostela 
contacto@ctnl.info 
www.ctnl.info  

ALCALDE-PRESIDENTE 
CONCELLO DE PONTECESO 
Rúa do Concello 18 
15110 Ponteceso 

3. Que as bases aplicábeis á praza para o desenvolvemento do SNL do Concello 
de Ponteceso seguen algúns criterios diferentes aos sinalados nese 
documento de Recomendación e mínimos que deben cumprir as convocatorias 
de postos de traballo para os servizos lingüísticos das administracións públicas 
galegas, nomeadamente nas cuestións que a continuación queremos comentar 
co fin de achegarlle propostas positivas que poden mellorar o proceso e, en 
definitiva, que poderán contribuír a que desde o SNL do Concello de Ponteceso 
se poida facer un traballo pola normalización da lingua galega o máis efectivo 
posíbel: 
 

a. DENOMINACIÓN DA PRAZA 
Para o desenvolvemento do SNL, desde a CTNL consideramos que o 
nome máis axeitado para a denominación da praza debería ser o xeral 
«técnico/a de normalización lingüística», e non «tradutor/a», como se 
estabelece nas bases, pois as súas funcións son moito máis amplas 
que as dun tradutor ou dunha tradutora. 
 

b. FUNCIÓNS DO POSTO DE TRABALLO 
O obxectivo xeral dos servizos de normalización lingüística é 
incrementar o uso e prestixio da lingua galega en todos os ámbitos de 
influencia da entidade, polo que deben ter capacidade de intervención 
social e desenvolver funcións, en xeral, de dinamización lingüística 
(planificación, xestión, execución e avaliación de accións a prol do 
galego; fomento do seu uso en todos os ámbitos; programas e 
campañas dinamizadoras; etc.), formación (socio)lingüística 
(planificación, xestión, coordinación e difusión de accións formativas 
xerais e específicas para diversos colectivos; difusión de materiais que 
contribúan á tarefa normalizadora: dereitos lingüísticos, recursos, 
lexislación; etc.) e asesoramento lingüístico (contribución á mellora da 
calidade lingüística e comunicativa). 
 
As funcións que se sinalan no punto 6 das bases do Concello de 
Ponteceso non coinciden, en xeral, con estas aquí sinaladas. 
 

c. TITULACIÓN ESIXIDA E PROBAS SELECTIVAS 
Non hai unha titulación específica relacionada directamente co traballo 
en normalización lingüística, polo que consideramos que o requisito 
debe ser, en xeral, unha licenciatura. 
 
No entanto, é fundamental a avaliación dos coñecementos e 
capacidades para o desenvolvemento das funcións concretas do SNL, 
pois ningunha titulación garante os coñecementos e capacidades 
necesarias. 
 

4. Para que desde un SNL se poidan desenvolver con efectividade as súas 
funcións, este debe ter capacidade de intervención social transversal e debe 
estar no organigrama do concello naquel lugar no que poida intervir con maior 
efectividade en todos os ámbitos sociais, e/ou estando integrado na estrutura 
política que teña maiores competencias para intervir transversalmente. 
Proponse, en xeral, que o SNL estea integrado nunha concellaría específica de 
Política Lingüística con carácter transversal, na Alcaldía ou, de non poder ser 

así, nunha concellaría de Política Lingüística compartida con outra que teña 
tamén carácter transversal e poida intervir en todos os ámbitos sociais. 

 

Polo que, solicito 

 Que para optimizar o labor a prol da lingua galega desde o SNL do Concello de 
Ponteceso e, en definitiva, para contribuír a mellorar o proceso de 
normalización da lingua galega desde esa institución, se teñan en conta as 
propostas que neste escrito e no documento anexo lles achegamos desde a 
CTNL.  
 
En xeral: 
 

o Proponse modificar a denominación da praza de «tradutor/a» a 
«técnico/a de normalización lingüística». 
 

o Proponse modificar as funcións do posto de traballo para que estas 
sexan máis xerais, deixen aberto un abano máis amplo de posibilidades 
para intervención e se aproximen máis ao obxectivo xeral dun servizo 
de normalización lingüística, que é incrementar o uso e prestixio da 
lingua galega en todos os ámbitos de influencia da entidade, para o que 
consideramos que se deben desenvolver funcións de, en xeral, 
dinamización lingüística, formación (socio)lingüística e asesoramento 
lingüístico. 
 

 Que se avalíe a posibilidade de dotar o SNL de partida orzamentaria para 
poder desenvolver o seu labor e que se valore a posibilidade de crear unha 
Concellaría de Política Lingüística ou de Normalización Lingüística. 
 
 Que conten co apoio, asesoramento e colaboración da CTNL para o que 

poidan necesitar no desenvolvemento deste proceso e no propio 
desenvolvemento das funcións do SNL de Ponteceso.  

 

 

Santiago de Compostela, 16 de maio de 2007 

 

 


